
Rezime/Abstract

Inkluzija je termin kojim se izražava spremnost da se svako dijete obrazuje što je moguće optimalnije u školi ili razredu koji
bi inače pohađalo. Jedan od bitnih činbenika uspješne inkluzije jesu stavovi vršnjaka i djece sa posebnim potrebama prema
inkluzivnom sistemu. Osnovni cilj je bio ispitati kakvi su stavovi djece osnovnoškolske dobi prema inkluzivnom sistemu s
posebnim osvrtom na dob i spol kao i na stavove djece sa posebnim potrebama prema inkluziji. Ispitivanje je provedeno u
Osnovnoj školi “Hasan Kikić” u Gračanici, na uzorku od 200 učenika tipičnog razvoja oba spola od trećeg do devetog
razreda i 30 učenika sa posebnim potrebama od trećeg do devetog razreda. Za istraživanje korišteni su upitnici iz Index for
Inclusion: developing learning and participation in school Tony Booth i Mel Ainscow (2000). Za testiranje hipoteza kod
uzorka “djeca vršnjaci” i “djeca sa posebnim potrebama” korištena je sumarna varijabla. Rezultati pokazuju da djeca
osnovnoškolske dobi kao i djeca sa posebnim potrebama pokazuju pozitivne stavove prema inkluziji. Statistički značajne
razlike su pronadjena na varijabli dob dok na varijabli spol nisu pronađene statistički značajne razlike. Djeca manje uzrasti
pokazuju pozitivnije stavove prema učenicima sa posebnim potrebama. Djeca sa posebnim potrebama imaju pozitivne
stavove prema inkluziji. Ključne riječi: inkluzija, stavovi, djeca osnovnoškolske dobi, djeca sa posebnim potrebama.

